
UUM ONLINE: Dalam usaha menarik lebih ramai penjawat awam melanjutkan pengajian di Universiti 
Utara Malaysia (UUM), Pusat Pendidikan Profesional dan Lanjutan (PACE) telah menyertai Program 
Pembangunan Kerjaya anjuran Pusat Pendidikan Jarak Jauh (PJJ) Kuala Lumpur di Putrajaya, baru-baru 
ini. 
 
Pengarah PACE, Prof. Madya Dr. Halim Mad Lazim berkata, program tersebut adalah bagi memberi 
pendedahan tentang hala tuju dan peluang pendidikan sepanjang hayat kepada penjawat awam di 
Jabatan Perdana Menteri (JPM) yang berminat untuk melanjutkan pengajian ke peringkat lebih tinggi. 
 
Hadir sama Timbalan Naib Canselor (Hal Ehwal Pelajar dan Alumni), Prof. Madya Dr. Hendrik Lamsali dan 
Setiausaha Bahagian Sumber Manusia, Yuswan Yunus.  
 
Jelajah promosi PACE diteruskan menerusi Rancangan Selamat Pagi Malaysia (SPM) dan  Dr. Halim Mad 
Lazim telah memperkenalkan secara lebih dekat kepada umum tentang program-program di bawah selian 
PACE/UECSB. 
 
Seterusnya, beliau turut menjayakan program ‘Inspire Our Next Legacies’ anjuran pelajar Ko-Kurikulum 
daripada Pusat PJJ KL yang mana program kemasyarakatan prihatin ini melibatkan anak-anak yatim dari 
Rumah Kanak-Kanak Tengku Budriah Cheras dengan mengadakan program lawatan ke Zoo Negara.  
 
Dr. Halim berkata, melalui program itu, PACE/UECSB dapat mengeratkan lagi hubungan dengan 
masyarakat luar, selain memberi pendedahan kepada masyarakat tentang UUM khasnya dan PACE 
secara amnya. 

